
Abstract

Syariat menetapkan syarat sah shalat bagi wanita muslimah adalah menutup
aurat ketika shalat. Ketidak sempurnaan wanita menutup aurat boleh
memberikan kesan ibadah shalat batal atau kurang ganjaran pahala. Penelitian
ini dilakukan bertujuan mengenal pasti hukum dan batasan dagu wanita yang
boleh didedahkan ketika shalat menurut pandangan ulama mazhab. Kajian ini
menggunakan kaedah kualitatif melalui pendekatan analisis kandungan teks
dalam kitab-kitab turath. Analisis ini menggunakan kitab-kitab muktabar dari
pelbagai pandangan ulama mazhab. Data-data yang diperolehi kemudiannya
dianalisis secara induktif dan komparatif bagi menghasilkan kesimpulan yang
tepat. Hasil kajian mendapati ulama mazhab secara konsensus dan jelas
berpandangan bahawa muka wanita tidak termasuk aurat. Mazhab Malikiyah
dan Hanafiyah berpendapat wanita harus mendedahkan bahagian muka ketika
shalat, begitu juga mazhab Hanbaliyah kecuali shalat di hadapan lelaki ajnabi,
wajib menutup muka. Mazhab Syafi’iyah berpendapat wajib mendedahkan
muka ketika shalat. Kajian juga mendapati jumhur ulama berpandangan
bahawa dagu wanita termasuk aurat ketika shalat, namun tidak semua ulama
mazhab bersetuju mendedahkan dagu boleh membatalkan shalat, kecuali
mazhab Syafi’iyah berpendapat mendedahkan dagu membatalkan shalat.

Katakunci: aurat wanita, empat mazhab, shalat, dagu wanita

PENDAHULUAN

Syariat berfungsi menetapkan sesuatu hukum ibadah, umpamanya menjaga aurat
wanita. Justeru, syariat turut menjelaskan perkara yang membatalkan atau merusakkan
ibadah tersebut. Misalnya, syarat sah ibadah shalat bagi wanita adalah dengan menutup
aurat dan ketidak sempurnaan wanita menutup aurat dalam ibadah shalat boleh
memberikan kesan, sama ada batal atau kurangnya ganjaran pahala. Hukum dan batasan
aurat ketika shalat yang disepakati meliputi bahagian seluruh badan wanita kecuali

muka dan kedua telapak tangan. Namun perincian pada bahagian-bahagian tersebut
diperselisihkan di dalam kalangan ulama. Misalnya, batasan bahagian muka wanita
yang terbuka.

Selain itu, kajian ini akan membicarakan perincian hukum dan batasan aurat
wanita muslimah ketika shalat pada bahagian muka menurut pandangan para ulama
empat mazhab dan sama ada dagu termasuk sebahagian daripada muka yang boleh
didedahkan ketika shalat atau tidak termasuk sebahagian daripada muka yang wajib
ditutup ketika shalat. Kerana perkara ini kurang diberikan perhatikan oleh wanita
muslimah ketika menunaikan shalat.

ULASAN KARYA

Antara pakaian khas shalat yang selalu dipakai oleh wanita muslimah di
Nusantara adalah telekung di Malaysia dan di Indonesia dinamakan sebagai mukena
(Muhammad Aiman Bin Roszaimi. (2021).. Pakaian khas shalat telekung atau mukena
diperkenalkan pada abad ke 14 pada zaman wali sembilan (Bina Karya, 2009) di
Indonesia. Ketika itu pakaian wanita Indonesia dengan memakai kemban yang
mendedahkan dada bagian atas sehingga kepala, untuk memenuhi syarat menutup aurat
dalam shalat maka direka pakaian khas untuk shalat yang dapat menutup seluruh
anggota badan kecuali muka dan kedua tapak tangan (Noni Mirantika dan Saortua
Marbun).

Selain itu, perbahasan berkaitan dengan hukum dan batasan aurat wanita ketika
shalat ada dibicarakan dalam kitab-kitab figh. Misalnya kitab Figh ‘ala Mazahibi al-
Arba’at oleh Abdul Rahman bin Audh al-Jazir (t.t). Namun kitab ini hanya
membicarakan pandangan hukum dan batasan aurat wanita muslimah menurut empat
mazhab secara umum tanpa perbahasan dalil dan hujah. Begitu juga kitab Jilbab al-
Mar‘at al-Muslimaz fi al-Kitab wa al-Sunnas yang ditulis oleh Muhammad Nasiruddin
al-Albani (2002) dan kitab bertaju Hijab al-Mar ‘at Muslimaz wa Libasuha fi al-Salat
yang ditulis oleh Ibnu Taimiyah (1985). Kedua buku ini membicarakan aurat ketika
shalat tanpa membicarakan secara khusus hukum dan batasan dagu wanita, sama ada
termasuk aurat atau tidak.

Kata aurat berasal daripada perkataan Arab iaitu al-‘aurar bermaksud aib,
tercela, cacat atau sesuatu yang dirasa malu (Al-Munawwir, 1997 dan Luis Ma’laf,
2002). Menutup aurat pula bermaksud, menggunakan sesuatu untuk menutup sesuatu
yang tercela dan cacat daripada dilihat orang lain (Luts Ma’laf, 2002; Zaidan, 1993;
Ibnu al-Athir, t.t. dan Al-Abadi, 2005).

Menutup aurat bermaksud tidak mendedahkan aurat yang melambangkan
bahagian sesuatu daripada anggota badan wanita yang haram didedah atau sesuatu
anggota badan yang wajib ditutup dan disembunyikan dan haram orang bukan mahram
melihatnya (Luts Ma’luf, 2002 dan Zaidan, 1993). Selain itu, aurat juga dikenali dengan
istilah jilbab (bahasa arab: jilbab). Kata jalabib adalah jamak daripada jilbab yang

bermaksud Qamis (sejenis kain jubah yang menutupi seluruh badan, khimar (tudung),
pakaian bahagian atas seperti selimut (Lais Ma’laf, 2002 dan Harun, t.t.).

Adapun dari sudut syarak, jilbab adalah gamis (baju kurung panjang, sejenis
jubah) yang menutup seluruh badan termasuk tudung serta kain yang melapisi di luar
baju seperti kain selimut atau baju hujan (al-Munawwir, 1997 dan Harun, t.t.). lbnu
Hajar al-Athqalani (wafat 852 H) berkata, jilbab adalah muganna’at, iaitu tudung atau
lebih lebar daripadanya, pakaian yang lebar lebih kecil daripada kain penutup,
selendang, kain yang menutupi leher dan baju kurung (al-Athqalani, t.t.).

Ibnu al-Athir (wafat 630 H) pula berkata jilbab adalah mantel dan jubah yang
digunakan wanita untuk menutupi seluruh badan (lbnu al-Athir, t.t.). Al-Syibawi
berpendapat jilbab adalah pakaian yang menutup seluruh badan dan setiap wanita lebih
mengetahui tentang pakaian yang menutupi seluruh badannya, di mana dia tidak
memerlukan belajar mengenai tatacara pemakaiannya (Al-Athari, 2007).

Al-Qurtubi (1367) dalam tafsirnya berkata jilbab bererti kain yang lebih besar
ukurannya dari khimar (tudung), sedang yang benar menurutnya jilbab adalah kain yang
menutup semua badan (Al-Qurtubi, 1367). Ibnu Kathir (wafat 774 H) menukilkan jilbab
ialah seperti selendang yang dikenakan di atas kzimar yang sekarang ini sama fungsinya
seperti izar (Ibnu Katsir, 1999 dan al-Albani, 2002).

Para ulama mazhab mempunyai kaedah fikh tersendiri dalam menyimpulkan
sesuatu hukum dan batasa aurat wanita muslimah ketika shalat. Misalnya, mazhab
Hanafiyah menggunakan al-Quran, al-Sunnah, Qiyas, Istihsan sebagai sumber hukum
(Zaidan, 1976). Mazhab Malikiyah menggunakan al-Quran, al-Sunnah, Ijmak, Qiyas,
Amalan Ahli Madinah (Perbuatan Penduduk Madinah), Perkataan Sahabi, Istihsan,
Saddu al-Zarai’, Muratu al-Khilaf, Istishab, Maslahat Mursalat dan Syar’u Man

Qablana (syariat nabi terdahulu) dalam menyimpulkan sesuatu hukum (Zaidan, 1976
dan Abu Zahrah, 1982).

Mazhab al-Syafi’iyah menggunakan al-Quran, al-Sunnah, ljmak dan Qiyas
sebagai sumber hukum dalam menyimpulkan sesuatu hukum dalam perkara figh
(Zaidan, 1976; Ibnu Hazam, tt dan al-Khallaf, 1984). Mazhab Hanbaliyah
menggunakan al-Quran, al-Sunnah, Ijmak para sahabat, Fatwa sahabi, Qiyas, Istishab,
Maslahat Mursalat dan Saddu Zara’i sebagai sumber hukum dalam perkara figh (Ibnu
Hazam, t.t; Zaidan, 1976; Khalil, 2004; al-Qarafi, 1972; al-Ghazali, 1997dan Hasb1 al-
Siddiqqt, 1997).

Berdasarkan perbincangan ini, adakah muka dan dagu wanita muslimah
termasuk aurat atau tidak ketika shalat? Kertas kerja ini menganalisis hukum dan
batasan muka dan dagu wanita muslimah mengikut pandangan ulama empat mazhab.

Jurnal Serambi limu
Journal of Scientific Information and Educational Creativity



Jurnal Serambi limu Vol. 25, No.1 PISSN 1619-4849
Journal of Scientific Information and Maret 2024 elSSN 2549-2306
Educational Creativity

METODELOGI

Kertas kerja ini menggunakan kaedah kepustakaan menganalisis data kandungan
yang merupakan huraian objektif terhadap mesej komunkasi yang dicetak, disiarkan
atau digambarkan. Dalam kata lain, bahagian mesej itu dapat diperoleh dan dilihat
dengan merujuk kandungan teks pada perkataan, maksud, ide tema, atau apa apa sahaja
mesej yang dikomunikasikan (Sabitha Marican, 2005 dan Babbie, 2010).

Hal ini sebagaimana yang ditakrifkan Fraenkel dan Wallen (1993) bahawa analisis
dokumen sama seperti analisis kandungan bertulis dan hampir semua jenis kandungan
komunikasi bertulis dapat dianalisis dengan pelbagai cara. Kepercayaan, sikap, nilai dan
idea seseorang atau kumpulan sering dinyatakan dalam dokumen yang mereka hasilkan
(Fraenkel & Wallen, 1993).

Antara bahan yang dirujuk adalah kitab-kitab rurath para ulama empat mazhab
iaitu mazhab Malikiyah seperti Hasyiat al-Dusiqt ‘ala Syarhi al-Kabir, Syarhu al-Kitab
Sir al-Kabir, Mawahibu al-Jalil Syarhu Mukhtasar Khalil, al-Taj wa al-Ikit [i
Mukhtasar Khalil.

Kitab mazhab Hanafiyah iaitu al-Mabsit, Bada’i al-Sanad’i fi Tartib al-Syara’i,
al-Hidayat Syarhu Bidayat al-Mubtadi, Fathu al-Qadir, al-‘Inayat Syarhu al-Hidayat,
al-Hidayat Syarhu al-Bidayat, Raddu al-Muhtar ‘ala al-Dar al-Mukhtar, al-Dar al-
Mukhtar Syarhu Tanwiru al-Absar, Tibym al-Haqa'iq Syarhu Kanzu al-Daqa’iq wa
Bihamisythi Hasyiah Syiblt, Majmii’ al-Anhar fi Syarhi Multaga al-Abhar, Jami’ Ahkam
al-Sighar.

Kitab mazhab Syafi’iyah adalah al-Umm li Syafi’i bi Riwayat al-Rabi’ Sulaiman
al-Maradr Kitab Mukhtasar al-Muzani, Nihayat al-Muhtaj ila Syarhi al-Minhaj, al-
Majmii’ Syarat al-Muhadhab. Manakala kitab mazhab Hanbaliyah adalah Kasyaf al-
Qina’ al-Matan al-Igna’, Syarhu Muntaha al-Idarat (Syarhu Muntaha), al-Mughni, al-
Mustagni’, al-Mugni’ li Ibni Qudamat. Selain itu kajian kitab tafsir, hadis, usil figh,
magqasid dan karya-karya ulama kontemporari dan buku lain seperti jurnal, kertas kerja
persidangan turut dijadikan rujukan bagi mengumpulkan data dan maklumat.

Seterusnya, semua data dan maklumat yang khusus tentang perkara yang dikaji
akan dikumpul kemudian dibuat penyataan khusus (Mohd Michael, 1995 dan Barnadib,
1982) dan kaedah analisis kandungan dilakukan bagi membuat perbandingan batasan
muka dan dagu wanita muslimah ketika shalat berdasarkan pandangan ulama empat
mazhab.

HASIL PENELITIAN DAN PEMBAHASAN

Pandangan para ulama empat mazhab tentang hukum dan batasan muka wanita
muslimah ketika shalat dapat diperincikan seperti berikut:
1. Hukum dan Batasan Muka Wanita Ketika Shalat
Para ulama empat mazhab seacara uimumnya bersepakat bahawa bahagian muka wanita
muslimah ketika shalat harus didedahkan. Namun dalam keadaan dan situasi tertentu
para ulama empat mazhab berselisih padanya.

Ulama mazhab Syafi’iyah berpendapat bahawa seluruh anggota badan wanita
adalah aurat kecuali muka dan kedua telapak tangan. Imam al-Syafi’T mengatakan,
wajib bagi wanita ketika shalat menutup seluruh badan kecuali kedua telapak tangan
dan muka (Al-Maradi, 1381; al-Nawawi, t.t; al-Syirazi, t.t dan al-Zuhaili, 1986). Dalam
perkara ini mazhab Syafi’iyah tidak membezakan antara batasan aurat wanita ketika
shalat dan di hadapan khalayak ramai. Ini sepertimana telah dinukilkan penjelasannya
oleh al-Syihab daripada al-Baidawi ketika mentafsirkan surah al-Nar ayat 31. Beliau
mengatakan tidak ada perbezaan batasan aurat wanita muslimah ketika shalat atau di
luar shalat, sama ada dihadapan mahram ataupun lelaki asing (Al-Khafaji, 1283 dan al-
Alusi, t.t).

Pendapat di atas dipersetujui oleh ulama mazhab Hanbaliyah, iaitu lbnu
Qudamah (Ibnu Qudamah, 1367) dan al-Buhiit yang dinukilkan oleh al-Tuwaijirt dalam
kitabnya (Al-Tuwaijiri, 1979). Namun begitu, para ulama mazhab Hanbaliyah berbeza
pendapat dalam menentukan sama ada wanita wajib memakai nigab atau tidak ketika
shalat. Imam Ahmad selain berpendapat wanita harus mendedahkan muka ketika shalat,
didapati juga beliau mengatakan sebaliknya. Ibnu Taimiyah juga menegaskan bahawa
terdapat dua pendapat dalam mazhab Hanbaliyah berkaitan perkara tersebut (lbnu
Taimiyah, 2007). Hal ini juga disebutkan juga oleh al-Buhtiti dan al-Tuwaijiri (Al-
Tuwaijiri, 1979).

Perselisihan tersebut sepertimana dikatakan oleh al-Hijawi al-Maqdist ulama
mazhab Hanbaliyah (w 968 H). Beliau mengatakan, jika wanita shalat di hadapan lelaki
asing (ajnabi) atau khalayak ramai maka wanita wajib menutup mukanya dan makruh
hukumnya wanita shalat dengan tidak menutup muka di hadapan lelaki asing (Al-
Syarbini, 2004). Al-San’ani (wafat 1255 H) juga berpendapat bahawa wanita boleh
mendedahkan muka ketika shalat, jika tidak ada lelaki asing melihat kepadanya (Al-
San’ani, 1379).

Namun demikian, majoriti ulama mazhab Hanbaliyah berpendapat wanita tidak
wajib menutup muka ketika shalat. Pendapat ini merupakan ijmak ulama dan
kesepakatan kaum muslimin (Ibnu Taimiyah, 2007). Pernyataan ini juga di sokong oleh
al-Kandahlawi (w 1345 H) yang menyebutkan, kewajipan wanita mendedahkan muka
ketika shalat merupakan pendapat ijmak (Al-Sahar al-Nufuri, 2006). Al-Ruhaibani juga
mengatakan hal yang sama iaitu dalam mazhab kami, wanita boleh mendedahkan muka
ketika shalat, sama ada wanita merdeka atau hamba (Hasan Syati, 1961).

Pendapat di atas disepakati juga oleh Muhammad ‘Ilyasi, ulama mazhab
Malikiyah, bahawa batasan aurat wanita merdeka adalah wajib ditutup seluruh badan
kecuali muka dan kedua telapak tangan, hal ini berlaku ketika shalat (‘Ulaisi, 1999). Al-
TuwaijirmT mengatakan bahawa kesemua pendapat di atas berdasarkan tafsiran al-Quran
Surah al-Nir ayat 31 menurut tafsiran Ibnu Abbas, Aisyah dan Ibnu Mas’ad RA yang
menyatakan bahawa wanita adalah aurat (HR. Tirmizi).

Dan riwayat daripada Ummu Salamah, apabila Nabi SAW ditanyakan bolehkah
wanita shalat hanya dengan memakai baju kurung dan tudung tanpa memakai jubah
(kain)? Maka baginda menjawab: jika baju kurung itu lebar (panjang) menutup tumit
kedua telapak kakinya (HR. Abu Dawud). Al-Maradi menyatakan ulama dalam
kalangan Hanafiyah dan Malikiyah berbersepakat bahawa hukum dan batasan aurat
wanita ketika shalat tidak sahaja dikecuali muka dan kedua telapak tangan tetapi juga
mengecualikan kedua tapak kaki (Al-Maradt, 1381).

Berdasarkan pandangan para ulama di atas, dapat dirumuskan bahawa bahagian
muka wanita muslimah tidak termasuk aurat ketika shalat dan ini merupakan
kesepakatan para ulama empat mazhab. Namu begitu mazhab Malikiyah, Hanafiyah
berpendapat harus bagi wanita muslimah mendedahkan bahagian muka ketika shalat.
Manakala mazhab Syafi’iyah berpendapat wajib mendedahkan bahagian muka ketika
shalat. Sebahagian ulama Hanbaliyah pula berpendapat harus bagi wanita mendedahkan
bahagian muka dan sebahagian yang lain berpendapat wajib menutup muka ketika
shalat dihadapan lelaki asing.

2. Hukum dan Batasan Dagu Wanita Ketika Shalat.

Pada asalnya makna muka ketika shalat sama sahaja dengan makna muka yang
dibasuh ketika mengambil wuduk. Sepertimana dijelaskan oleh al-Bujairami, kata
beliau wa haddu al-wajhu tillan ma baina manabitu sya’ri ra’sahu wa tahta muntaha
lihyaihi wa humda bi fathi al-lam ala al-masyhiir al-‘adhamat al-lazani tanbutu
‘alaihima al-asnani al-sufla wa ‘ardhan ma baina uzunaihi liana al-wajhu ma taqa’u
bihi al-muwajihatu wa hiya taqa’u bizalika, bermaksud batasan muka ialah di antara
tempat tumbuh rambut kepala dan bahagian bawah hujung tulang dagu. laitu tulang
tempat tumbuh gigi bahagian bawah hingga di antara dua telinga dan muka adalah
bahagian yang terlihat ketika saling berhadapan dengan seorang (Mustafa al-Halabf,
1345).

Al-Nawawi ketika menjelaskan maksud muka iaitu al-wajhu ‘inda al-‘arab ma
haslat bihi al-muwdajihah bererti muka dalam bahasa Arab adalah anggota badan yang
saling berhadapan. Al-Syirazi pula (W 476 H) menjelaskan batasan wajah secara lebih
terperinci iaitu al-wajhu ma baina manabat sya’ru al-ra’si ila al-zugni wa muntaha al-
lihyaini tilan, wa min al-uzuni ‘ardhan, bermaksud muka adalah bahagian diantara
tempat tumbuh rambut kepala hingga ke dagu hujung dua rahang dan daripada tragus
sebelah kanan hingga tragus sebelah kiri (tonjolan yang berada di depan lubang telinga
dekat dengan pipi). Menurut al-Nawawi maksud muka di atas lebih tepat dan pandangan
inilah yang diikuti oleh para ulama al-Syafi’iyah dan ditegaskan al-Syafi’i dalam kita al-
Umm (Al-Nawawi, t.t).

Perkara sama juga dinyatakan oleh ulama Malikiyah iaitu al-Haitham tentang
batasan muka adalah fizlan min manabiti sya’ri al-ra’si al-mu’tadi ila muntaha al-zugni
fi haqqi man laisat lahu likyatu wa amma man lahu lihyatu fayaghsilu dhahiraha walau
talat wa al-zugnu mujma’u al-likyaini, bererti bahagian depan kepala yang biasa
tumbuh rambut hingga hujung janggut bagi orang yang tidak mempunyai janggut dan

bagi orang yang mempunyai janggut, maka dia membasuh bahagian permukaan janggut
walaupun janggutnya panjang. Manakala dagu adalah bahagian bertemunya dua tulang
rahang (Al-Haitham, 1328).

Berdasarkan penjelasan di atas dapat disimpulkan bahawa dagu bukan
sebahagian daripada muka, tapi termasuk sebahagian daripada hujung janggut dan leher.
Oleh demikian dagu termasuk dalam aurat dalam shalat. Sepertimana dinyatakan dalam
fatawa syabakah al-Islamiyah oleh Ibnu Taimiyah ketika menjelaskan tentang dagu,
beliau berkata kulluhu yatabayana anna asfala al-zugni min al-wajhi, wa la yajizu li al-
mar’ati kasyfuha fi al-salah, liannahu laisa mimma tahsilu bihi al-muwajihah,
bermaksud berdasarkan penjelasan di atas dagu tidak termasuk sebahagian daripada
muka, tidak boleh bagi wanita mendedahnya (dengan sengaja) ketika shalat. Kerana
bahagian ini, bukan anggota badan yang digunakan untuk berhadap-hadapan (Fatawa
Syabkah Islamiyah, no. 121534).

Sebaliknya, ulama mazhab Hanafiyah seperti Ibnu ‘Abidin berpandangan
bahawa dagu wanita termasuk sebahagian daripada muka yang boleh didedahkan ketika
shalat. Kata beliau wama nazala min al-zugni laisa min al-wajhi ‘indana khilafan li al-
Syafi 1, bermaksud bahagian yang berada dibawah dagu tidak termasuk daripada muka
(bukan aurat) menurut kami (madzhab Hanafiyah), berbeda dengan pendapat ulama
Syafi’iyah (Ibnu ‘Abidin, 1386).

KESIMPULAN

Kesimpulannya, walaupun ada ulama yang berpandangan bahawa dagu wanita
termasuk aurat ketika shalat. Namun tidak semua ulama berpandangan mendedahkan
dagu ketika shalat boleh membatalkan shalat. Hanya ulama mazhab Syafi’iyah yang
berpandangan tidak sah shalat jika mendedahkan dagu ketika shalat, manakala jumhur
ulama berpandangan sebaliknya, shalat tetap dikira sah walaupun dagu terdedah. Ini
juga pandangan yang dirajihkan oleh Ibnu Taimiyah. Walaubagaimanapun sebagai
ihtiyat (berjaga-jaga) sebaiknya dagu ditutup ketika shalat dan ini termasuk salaha satu
kaedah keluar daripada khilaf para ulama di atas.

Oleh kerana, wujud perselisinan pendapat ulama mengenaik hukum dagu
wanita, sama ada termasuk aurat atau tidak dan boleh membatalkan shalat atau tidak
jika terdedah ketika shalat, maka wanita muslimah boleh memilih pendapat mana yang
lebih tepat dan mudah baginya. Kerana perkara ini termasuk dalam perkara cabang figh.
Perbincangan di atas dapat diringkaskan berdasarkan pada jadual perbandingan berikut:

zhab
Aspek Perbandi Hanafiyah Malikiyah Syafi’iyah Hanbaliyah
Muka Harus didedahkan Harus didedahkan Wajib didedahkan | Wajib ditutup
Dagu Wajib ditutup Wajib ditutup Wajib Ditutup Wajib ditutup

